
XUNTA
DE GALICIA

CONVENIO ENTRE A CONSELLERIA DE CULTURA, LINGUA E XUVENTUDE E A
DEPUTACION PROVINCIAL DE OURENSE PARA A REALIZACION DO FESTIVAL
XORNADAS DE FOLCLORE 2025.

Don José Carlos Lépez Campos, na sua condicién de conselleiro de Cultura, Lingua e
Xuventude, en virtude do seu nomeamento mediante o Decreto 44/2024, do 14 de
abril, no exercicio das atribuciéns que lle confire o artigo 34 da Lei 1/1983, do 22 de

febreiro, reguladora da Xunta e a sua Presidencia.

Don Luis Menor Pérez, en calidade de Presidente da Deputacion Provincial de
Ourense (en adiante Deputacion), con CIF P3200000B, cargo para o que foi elixido na

sesion plenaria extraordinaria de data 17 de xullo de 2023.

Intervefien en funcién dos seus respectivos cargos e no exercicio das suas facultades

gue para convir no nome das entidades que representan tefien conferidas, e,
EXPONEN:

Que as duas entidades son conscientes da necesidade de actuacions de caracter
sociocultural que permitan unha adecuada oferta, co obxecto de satisfacer as

necesidades en materia cultural.

Que a Xunta de Galicia ten atribuidas funciéns en materia de fomento da cultura, de
acordo co establecido no artigo 27.19° do Estatuto de Autonomia, en consonancia co
estipulado no artigo 148.1°17% da Constitucion Espafiola. Dentro de ese ambito
competencial, a Conselleria de Cultura, Lingua e Xuventude desenvolve unha serie de
actuaciéns encamifiadas & divulgacion, informaciéon e promocion da cultura, para

achegar o maximo posible o noso patrimonio cultural 4 sociedade en xeral.

A Conselleria de Cultura, Lingua e Xuventude quere acometer a realizacion de
actividades de promocién e divulgacion do patrimonio e da cultura galega; mediante
a programacion de actuacions de recuperacion da nosa cultura preténdese acadar
unha maior eficacia na consecucion destes obxectivos, por medio do

desenvolvemento de actividades culturais e de fomento da cultura en lingua galega.

Con este convenio asegurase a realizacidon de diversas manifestaciéns da cultura

galega levadas a cabo por entidades que a queren dar a cofecer, mediante a sua
promocioén dentro é fora do noso pais, coa organizacién de actividades que permitan

un maior cofecemento dela.

Neste caso tratase do Festival de Xornadas de Folclore 2025, socio da CIOFF-Espaia
(Confederacidn Internacional de Organizadores de Festivales de Folclore), organismo
integrado na UNESCO, que cunha antigliidade de 40 anos é unha das actividades
culturais mais consolidadas e de gran prestixio en Ourense, que a Deputaciéon vén
organizando todos os meses de agosto, recibindo a visita de musicos e bailarins de
todo o mundo que participan neste proxecto de musica e danza con grande éxito de

publico en cada un dos concellos nos que se celebran.

En cada unha das suas edicions unicamente participan grupos procedentes do
estranxeiro, recibindo neste ano 2025 seis (6) delegacidéns procedentes de Europa:
Ucraina, Irlanda do Norte e Xeorxia; de América: Arxentina e Chile; e de Asia:
Filipinas, conformando un total de 195 artistas que entre os dia 11 e 21 de agosto
recorreran os concellos de Allariz, A Rua, Bande, O Barco, Carballifio, Castro Caldelas,
Celanova, Entrimo, Maceda, Manzaneda, Ourense, Ribadavia, Trives, Verin, Viana e
Xinzo da Limia, ofrendo en todas elas un espectaculo de relevancia internacional.
Con capacidade de percorrer 16 concellos, completando a totalidade das 12 comarcas
que oficialmente conforman a provincia de Ourense, é o Unico festival capaz de
ofrecer espectdculos durante dez (10) dias continuos nos que o folclore é o
protagonista, ofrecendo deste xeito a Unica posibilidade de que os habitantes de
localidades tan afastadas como Manzaneda, Viana ou Entrimo, poidan cofecer o

folclore e a cultura tradicional doutros paises.

Durante o festival, cada noite realizanse dous espectdculos en duas vilas diferentes
da provincia, para o que se forman dous equipos tanto no plano artistico, no que tres
grupos crean un espectaculo de +/-100min. no que mostran a musica, o baile e o
vestiario tradicional do seu pais, como no loxistico, para o que cada xornada montan

e desmontan o material necesario para a realizacion do espectaculo co seu traslado a

seguinte localidade.

Os participantes no festival “Xornadas de Folclore” son aloxados no CRD-Ourense
(Centro Residencial Docente), situado no barrio da Cufa-Marifiamansa, que
representa o espazo ideal para a localizacion durante dez dias de agosto deste
conglomerado de persoas, ofrecendo a esta drea da cidade un crisol de culturas
ademais de actividade econdémica e social. De igual modo, o CRD-Ourense ofrece as
instalacions mais apropiadas para este tipo de actividade: aloxamento para a
totalidade dos grupos participantes, servizo de cocifia e comedor (os participantes
almorzarian e comerian no centro), espazos de convivencia, salas para ensaios,
oficinas para reunions de traballo e organizativas, salas para almacenaxe de
vestiario, instrumentos e outro tipo de atrezo, espazo para aparcamento, carga e
descarga de 7 autobuses destinados ao transporte dos grupos e para os vehiculos

dos membros da organizacién.

Por isto, para acadar unha maior eficacia na execucién de actuacidns, dado o interese
comun das partes asinantes, que tefien intereses coincidentes, € polo que asinan

este convenio de colaboracién, de acordo coas seguintes,
CLAUSULAS
PRIMEIRA.- Obxecto e actuacions

E obxecto deste convenio establecer as condiciéns polas que se rexera a colaboracién
entre a Conselleria de Cultura, Lingua e Xuventude e a Deputacién para a realizacion
do Festival Xornadas de Folclore 2025. As actuaciéns a realizar dentro do festival son

as seqguintes:

Ourense T. PRINCIPAL Arxenting, Filipinas, Ucraina,
Cerimonia de inauguracién Chile, Irlanda do Norte, Xeorxia
Allariz Campo da I?arrelra (S. Arxentina, Filipinas, Ucraina
Benito)
Bande Pza Constitucion Chile, Irlanda do Norte, Xeorxia
Manzaneda Patio Colexio Arxentina, Filipinas, Ucraina
3

Maceda Rua do Toural Chile, Irlanda do Norte, Xeorxia
Verin Parque da Preguiza Arxentina, Filipinas, Ucraina
O Barco Parque Malecén Chile, Irlanda do Norte, Xeorxia
Entrimo Alameda Arxentina, Filipinas, Ucraina
Viana Prz Maior Chile, Irlanda do Norte, Xeorxia
A Rua Parque do Aguillon Arxentina, Filipinas, Ucraina
O Carballifio Pza Maior Chile, Irlanda do Norte, Xeorxia
C. Caldelas Pza do Prado Arxentina, Filipinas, Ucraina
Xinzo Desfilef Toural-Prza C. Casares Chile, Irlanda do Norte, Xeorxia
Festival: Praza C. Casares
Celanova Claustro do mosteiro Arxentina, Filipinas, Ucraina
Trives Rua de S. Martifo Chile, Irlanda do Norte, Xeorxia
Ourense Desfile: P. .S. Lézaro—P;. Maior Chile, Irla!nda do Norte, Xeo,rxia—
Festival: Pz. Maior Arxentina, Filipinas, Ucraina
Ribadavia Auditorio Castglo Chile, Irla!nda do Norte, Xeo,rxia—
Clausura do festival Arxentina, Filipinas, Ucraina

Custo das actuacions: 192.241,47€

1. Grupo de UCRAINA — FOLK DANCE ENSEMBLE VOLYNIANKA: 2.750,00 €

2. Grupo de FILIPINAS - PHILCAS: 1.500,00€

3. Grupo de IRLANDA DO NORTE - ROYAL TARA DANCE ACADEMY: 1.500,00€

4. Grupo de ARXENTINA -BALLET HUAYRA MUYOJ: 2.160,00€

5. Grupo de CHILE - BALLET F. MUNICIPAL DE RANCAGUA: 3.500,00€

6. Grupo de XEORXIA - NATIONAL HONORED SONG AND DANCE ENSEMBLE
GEORGIAN FOLKLORE TSMU: 2.750,00€

7. Seguro: 2.500,00€

8. Autobuses para transportes dos grupos participantes: 31.761,95€

9. Sonorizacion e Iluminacién de 16 espectaculos: 58.989,92€

10. Manutencion (almorzo e comidas no CRD-Ourense): 28.394,05€

11. Aloxamento dos grupos durante o festival: 15.000,00€

12. Montaxe e decoracidn de 16 espectaculos: 13.310,00€
13. Presentacién dos Espectaculos 1: 1.250,00€
14. Presentacion dos Espectaculos 2: 1.250,00€
15. Presentacién dos Espectaculos 3: 1.250,00€
16. Limpeza: 7.503,82€

17. Seguridade: 860,98€

18. Papeleria e copiadora: 435,60€

19. Carteleria e folletos: 2.075,15€

20. Cobertura Prensa: 1.500,00€

21. Fotégrafo Oficial: 1.500,00€

22. Direccion Artistica: 3.000,00€

23. Responsable Residencia: 1.500,00€

24. Creacion e xestion de RRSS: 3.000,00 €

25. Imprevistos (-1.000€ por factura): 3.000,00€

De acordo co artigo 26 da Lei de Subvencidns non é posible promover a concorrencia
publica para a realizacion desta actividade, porque se trata dun festival Unico, tanto
en duraciéon (10 dias), como en grupos participantes (6), como en espectaculos
realizados, e consolidado, xa que se vén realizando dende o ano 1984, con capacidade
de percorrer 16 concellos, completando a totalidade das 12 comarcas que
oficialmente conforman a provincia de Ourense . A Deputaciéon de Ourense é o Unico
organismo con capacidade para organizar este tipo de eventos na Provincia de
Ourense, e € o unico de Galicia comprometido na sua realizacidon, cumprindo asi
cunha das suas mais destacadas funciéns, como é dar servizo aos concellos que a

conforman.

CVE: NaGBOL46ADG7 Verificacién: https:/sede.xunta.gal/cve

Por todo o anterior, a Deputacion é a que posue a especificidade como beneficiaria

asi como a da actuacién subvencionada e o interese social da axuda concedida, sendo
esta actividade con estas especiais caracteristicas, a Unica que se vai desenvolver na

nosa Comunidade Auténoma.

Asi mesmo e de acordo coa planificacion estratéxica realizada pola Direccién Xeral de
Cultura, para o ano 2025, e dada a especificidade e exclusividade das actividades a
realizar baseadas en criterios obxectivos, a sinatura deste convenio encadrase dentro

dos previstos nese plan.
SEGUNDA.- Obrigas da Deputacion

A Deputacion comprométese, pola sua parte, a facer constar en toda a publicidade
que xeren estas actividades —tanto impresa como audiovisual- a colaboracidon Xunta
de Galicia, para o que utilizara a normativa da imaxe corporativa da Xunta de Galicia.
Asi mesmo comprométese ao cumprimento das obrigas contidas na Lei 9/2007, do 13
de xufio, de subvencions de Galicia e en especial as recollidas no artigo 11 desta
norma. Tamén sera de aplicacion o establecido no Decreto 11/2009, do 8 de xaneiro,
en canto non se opofia a lexislacion anterior. Con caracter supletorio, sera de
aplicaciéon o disposto na Lei 38/2003 xeral de subvencions e no seu regulamento,

aprobado polo Real Decreto 887/2006, do 21 de xullo.

A Deputacion debera dar cumprimento das obrigas de publicidade que se establecen
no artigo 18 da Lei 38/2003, do 17 de novembro, xeral de subvenciéns, modificado
polo artigo 30 da Lei estatal 15/2014, do 16 de setembro, de racionalizacién do sector

publico e outras medidas de reforma administrativa.

A Deputacion ten a obriga de prestar colaboracidn e facilitar canta documentacion
lle sexa requirida no exercicio das funcidéns de control que lle corresponden a

Intervencion Xeral da Comunidade Auténoma e ao Consello de Contas.

Segundo o establecido no artigo 4 do Decreto 193/2011, polo que se regulan

especialidades nas subvencions as entidades locais galegas, é necesario que a

Deputacion cumpra co deber de remisién ao Consello de Contas das contas xerais de

cada exercicio.

A Deputacion debera presentar certificacions acreditativas do cumprimento das
obrigas tributarias, coa Seguridade Social e de non ter pendente de pagamento

débedas coa Administracion publica da comunidade auténoma.

A sinatura deste convenio implica, de ser o caso, a autorizacion a Conselleria de
Cultura, Lingua e Xuventude para solicitar as certificacidns acreditativas de que se
atopa ao corrente das obrigas tributarias estatais e autondmica e da seguridade
social, asi como que non ten pendente de pagamento ningunha outra débeda, por
ningun concepto coa Administracion publica da Comunidade Auténoma de Galicia, de
acordo co establecido no Regulamento (UE) 2016/679 de proteccién de datos, na Lei
Organica 3/2018, de 5 de decembro, de proteccidén de datos persoais e garantia dos
dereitos dixitais, disposicién adicional cuarta da Lei 40/1998, de 9 de decembro, do
imposto sobre a renda das persoas fisicas e outras normas tributarias, e demais
disposicions de aplicacion.

De acordo co artigo 10 da Lei 9/2007, do 13 de xufio, a Deputacion debera presentar
unha declaraciéon responsable de non estar incursa en ningunha das prohibiciéns para
obter a condiciéon de beneficiaria. Esta declaracidn deberd presentarse antes da

sinatura do convenio.

A Deputacién comprométese a destinar os fondos percibidos ao obxecto concreto
para o que foron concedidos. A Conselleria de Cultura, Lingua e Xuventude podera
comprobar, cando o considere pertinente, a execucion das actividades obxecto deste

convenio.
TERCEIRA.- Financiamento e compatibilidade

A Conselleria de Cultura, Lingua e Xuventude comprométese a aboar a Deputacion a
cantidade de 29.000 €, como contribucién para a realizacion das Xornadas de

Folclore 2025, con cargo a aplicacidon orzamentaria 13.03.432B.760.1 dos orzamentos

xerais da Comunidade Auténoma de Galicia para o ano 2025, codigo de proxecto 2015

00370.

Esta cantidade, 29.000 €, tratase dun importe certo, quedando por conta da
beneficiaria a diferenza de financiamento necesario para a total execuciéon da
actividade subvencionada, debendo ser reintegrado o financiamento publico
unicamente no caso e polo importe que supere o custo total e real da actividade,

segundo o establecido no artigo 21.2 do Regulamento de subvencidons de Galicia.

Non se entenderd incumprida a obriga de xustificacion das actuaciéns obxecto deste
convenio no caso de variacions das contias previstas nas distintas partidas
establecidas no orzamento estimado na clausula primeira, cando obedezan a razéns
xustificadas e as actuacidns que se levaran a cabo garden relacién directa co obxecto

do presente convenio.

Conforme o disposto no artigo 40.1.d) do Regulamento da Lei de subvenciéns de
Galicia, a achega econdmica prevista no presente instrumento sera compatible con
outras subvencidns, ingresos ou recursos para a mesma finalidade, procedentes de
calquera Administracién ou entes publicos ou privados, nacionais, da Unién Europea

e/ou organismos internacionais.

De conformidade co artigo 17.3 da Lei 9/2007, do 13 de xuiio, o importe da subvencion
en ningun caso podera ser de tal contia que, illadamente ou en concorrencia con
outras subvencions, axudas, ingresos ou recursos, supere o custe da actividade
subvencionada. En caso de superar procederd o reintegro do exceso obtido sobre o
custo da actividade subvencionada asi como a esixencia do xuro de demora

correspondente.
CUARTA.- Xustificacion dos gastos e pagamento

A xustificacion do cumprimento das condiciéons impostas e do seu custo deberd
levarse a cabo de acordo co previsto nos artigos 28 e seguintes da Lei 9/2007 e de
acordo co previsto no Decreto 193/2011, polo que se regulan especialidades en

subvencidns 3as entidades locais galegas. A data tope de presentacion da

documentacion xustificativa da actividade e, se fora o caso, da xustificacion dos

gastos que restasen por aboar ata acadar o 100% da contia concedida é o 30 de

novembro de 2025.

A documentacion requirida na fase xustificativa presentarase electronicamente na
Carpeta do cidadan da persoa solicitante/representante,

https://sede.xunta.es/carpeta-do-cidadan.

De acordo co artigo 8 do Decreto 193/2011, do 6 de outubro, polo que se regulan
especialidades nas subvencidons a entidades locais galegas, as entidades locais
beneficiarias estaran obrigadas a xustificar ante o drgano concedente o
cumprimento da finalidade da subvencién, a realizacién da actividade ou adopcién do
comportamento que fundamentou a suda concesion e o seu custo real, mediante a
presentacion dunha conta xustificativa integrada, con caracter xeral, pola
documentacion que se relaciona a continuacion, e que incorporard, en todo caso, a
certificacién da intervencion ou do érgano que tefa atribuidas as facultades de
control da toma de razén en contabilidade e do cumprimento da finalidade para a

que foi concedida.

A Deputacidn presentard electronicamente a conta xustificativa da subvencion,

dentro do prazo establecido e incluira a sequinte documentacion:

e Certificacion expedida pola Secretaria da deputacion, co visto e prace do
presidente, relativa a@ aprobacion polo dérgano competente da conta

xustificativa da subvencién, na que se faga constar de forma detallada:
1.- O cumprimento da finalidade da subvencion. Nimero de asistentes

2.- Os distintos conceptos e contias correspondentes aos gastos totais
soportados pola entidade beneficiaria imputables & actuacién subvencionada
coa seguintes relacion: identificacion do/a acredor/a, nimero de factura ou
documento equivalente, importe, data de emision e data de recofiecemento

da obriga polo 6rgano competente.

» Facturas expedidas polas empresas adxudicatarias dos traballos relacionados

co obxecto deste convenio achegando xunto coas mesmas o comprobante de
pago efectuado e certificaciéons ou calquera outro documento con validez
xuridica que permita a acreditacion do cumprimento da finalidade da
subvencidn.

* Unha relacién detallada doutros ingresos ou subvenciéns que financiaran a
actividade subvencionada con indicacién do importe e o seu orixe; ou, se é o
caso, declaracion de que non solicitou nin se lle concedeu ningunha outra
axuda para este mesmo proxecto ou conceptos para os que se solicita esta
subvencion.

» Os tributos son gastos subvencionables cando o beneficiario da subvencién os
abone efectivamente. En ningln caso se consideran gastos subvencionables os
impostos indirectos cando sexan susceptibles de recuperacion ou
compensacién, nin os impostos persoais sobre a renda. Na xustificacion

deberase indicar si son ou non susceptibles de recuperacion.

A presentacion desta informacion é requisito imprescindible para a tramitacion do

pagamento, devolvendo toda a xustificacion que non o cumpra.

En todo o relativo aos gastos subvencionables debera cumprirse o disposto no artigo

29 da Lei 9/2007, de 13 de xuio, de subvenciéns de Galicia.

No caso de que a entidade concerte con terceiros a execucién total ou parcial da
actividade obxecto do convenio, estarase ao disposto no artigo 27 da Lei 9/2007, de
13 de xufio, de Subvencions de Galicia e na Lei 9/2017, do 8 de novembro, de

Contratos do Sector Publico.

De conformidade co previsto na Lei 9/2007, de subvenciéns de Galicia, para efectos
desta xustificacion consideraranse os gastos realizados durante o ano 2025, dende o
1 de xaneiro ata a data tope de xustificacién da axuda, que respondan & natureza da

actividade subvencionada.

No caso de que a Deputacion non xustifique ou a xustificaciéon sexa insuficiente,

procedera o reintegro das cantidades percibidas e a esixencia do xuro de demora
correspondente dende o momento do pagamento de subvencidns ata a data na que

se acorde a procedencia do reintegro.

Cando a actividade fose financiada ademais de con esta subvenciéon con fondos
propios ou con outras subvencions ou recursos, debera acreditarse na xustificaciéon o
importe, a procedencia e a aplicacidn de tales fondos as actividades subvencionadas.
O importe das subvencions en ningln caso podera ser de tal contia que illadamente
ou en concorrencia con outras subvencions, ingresos ou recursos, supere o custo da
actividade subvencionada. En caso de superar procedera o reintegro do exceso obtido
sobre o custo da actividade subvencionada asi como a esixencia do xuro de demora

correspondente.
QUINTA.- Pagamentos anticipados e a conta

En aplicacion do Decreto 193/2011, do 6 de outubro, polo que se regulan
especialidades nas subvencions as entidades locais galegas, a Conselleria de Cultura,
Lingua e Xuventude poderd efectuar pagos anticipados, que suporan a entrega de
fondos con caracter previo a xustificacién que non podera superar o 80% do importe
subvencionado, maximo de 23.200,00 €. O pagamento restante, 5.800 €, pagarase no
momento da completa xustificacién pola Deputaciéon do cumprimento da finalidade e

demais condicions establecidas no convenio.

A Deputacion tamén podera solicitar pagos a conta, artigo 62 do Regulamento de
Subvencioéns, que responderdn ao ritmo de execucién das actividades subvencionadas

aboandose pola contia equivalente & xustificacion presentada.

O importe conxunto dos pagos a conta e dos pagos anticipados que se concedan non
podera ser superior ao 80% da porcentaxe subvencionada correspondente aos
pagamentos xustificados, nin excedera a anualidade prevista en cada exercicio

orzamentario.

No caso de que a Deputacion solicite pagamentos anticipados debera presentar unha

memoria na que se recollan as actuacidons que ten previsto realizar asi como unha
memoria econdmica xustificativa co custo das actividades. A concesién de anticipo
realizarase mediante resolucién motivada, de acordo co disposto no artigo 6 do
Decreto 193/2011, do 6 de outubro, polo que se regulan especialidades nas

subvencidns a entidades locais galegas.

O artigo 65.1 do Decreto 11/2009 polo que se aproba o Regulamento da Lei 9/2007, do
13 de xuio, de subvencions de Galicia establece que o beneficiario/a esta obrigado/a
a constitucion de garantias cando estea prevista a posibilidade de realizar
pagamentos a conta ou anticipados; non obstante, sequndo o apartado 4 do
devandito artigo, exonera de constitucion de garantia, entre outros, as

administracions publicas.
SEXTA.- Comision de Seguimento

Para facilitar o seguimento, o cumprimento e a coordinacién do convenio,
constituirase unha comision mixta de seguimento, integrada por dias persoas

representantes de cada unha das partes asinantes.

A comisidn rexerase polo establecido na Lei 40/2015, do 1 de outubro, de réxime
xuridico do sector publico e estara presidida por quen acorden os membros da
comisién por maioria simple e actuara como secretaria/o quen se designe da mesma

forma.
SETIMA.- Causas de resolucion e modificacién do convenio

1. O presente convenio extinguirase polo cumprimento das actuacidns que constitien
0 seu obxecto ou por incorrer en causa de resolucion.

2. Son causas de resolucion:

a) O incumprimento total ou parcial dalgunha das estipulaciéns que o regulan.

b) O transcurso do tempo fixado sen que se executen e/ou xustifiquen as actuaciéns
obxecto da subvencidn ou sen se ter acordado a sua prdérroga.

c) O acordo unanime de todas as partes asinantes.

d) A decision xudicial declaratoria da nulidade do convenio

e) Calquera outra causa prevista nas leis

3. As modificacions do convenio adoptaranse por acordo expreso e escrito das
partes asinantes, e de acordo cos tramites que esixa a normativa vixente.

4.- Os convenios subscritos pola Administracion xeral da Comunidade Auténoma e as
entidades instrumentais do sector publico autondmico poderan ser obxecto de
modificacion cando tefian como finalidade o logro dos obxectivos de estabilidade
orzamentaria e sostenibilidade financeira. Ditas modificacidns teran por obxecto a

reducién do volume das obrigas ou a ampliacion do seu prazo de execucidn.

Respecto da subvencién concedida pola Conselleria, toda alteracién das condicidns
tidas en conta para a sua concesién dard lugar & modificaciéon do convenio, sendo de
aplicacidon as previsions ao respecto contidas na Lei 9/2007, do 13 de xuio, e no

regulamento da dita lei.
OITAVA.- Publicidade e rexistro do convenio

As partes asinantes deberan cumprir coas obrigas derivadas da entrada en vigor da
Lei 1/2016, do 18 de xaneiro, de transparencia e bo goberno. Para tal fin, as partes
aceptan que o texto do convenio se publique no Portal de Transparencia e Goberno

Aberto da Xunta de Galicia incluindo os datos identificativos das persoas asinantes.

Asi mesmo, a Deputacién acepta e consinte a remisién do convenio, logo da sua

sinatura, ao Rexistro de Convenios da Xunta de Galicia.

De acordo co establecido no artigo 30 da Lei estatal 15/2014, do 16 de setembro, de
racionalizacién do sector publico e outras medidas de reforma administrativa, que
introduciu diversas modificaciéons na Lei 38/2003, do 17 de novembro, xeral de
subvencidns, o contido deste convenio sera publicado na Base de Datos Nacional de
Subvencions, nos termos recollidos no artigo 20 da Lei 38/2003, do 17 de novembro,
xeral de subvenciéns, modificado polo artigo 30 da Lei estatal 15/2014, do 16 de
setembro, de racionalizacién do sector publico e outras medidas de reforma

administrativa.

Asi mesmo, sera obxecto de publicidade no Rexistro de Axudas, Subvencidns e

Convenios, ao abeiro do disposto no decreto 126/2006, do 20 de xullo e no decreto

132/2006, do 27 de xullo.

NOVENA- Proteccion de datos de caracter persoal e garantia dos dereitos
dixitais

As partes asinantes comprométense a cumprir, en todo momento, as disposicions
contidas na normativa bdsica estatal e autondémica que xustifica a lexitimidade do

tratamento dos datos persoais e dereitos dixitais.

Na aplicacion deste convenio respectaranse cantas esixencias establece o
Regulamento UE 679/2016 xeral de proteccion de datos e a Lei organica 3/2018, do 5
de decembro (BOE 06/12/2018) de proteccion de datos persoais e garantia dos
dereitos dixitais, adoptando cantas medidas resulten necesarias para cumprir as suas
previsiéns e, en particular, para garantir a seguridade e integridade dos datos
persoais e dos dereitos dixitais e, a slUa proteccion fronte alteraciéns, perdas,

tratamentos ou accesos non autorizados.

Seran de aplicacién todos os dereitos e obrigas derivados da normativa aplicable en

materia de proteccion de datos e garantia dos dereitos dixitais.
DECIMA.- Administracién dixital

As partes asinantes deste convenio respectaran cantas esixencias establece a Lei
4/2019, do 17 de xullo, de administracion dixital de Galicia (DOG 26 de xullo de 2019),
que sera aplicable ao sector publico autonémico, integrado, de acordo co artigo 3 da
Lei 16/2010, do 17 de decembro, de organizacién e funcionamento da Administracién
xeral do sector publico autondmico de Galicia, pola Administracion xeral e polas
entidades instrumentais e, tamén, serd aplicable a cidadania que ten o deber de
utilizar os servizos publicos dixitais que se pofian a sua disposicion de xeito
adecuado, co respecto das normas de uso, xerais ou especificas, que se establezan
para cada un dos servizos e, en particular, os cidadans e as cidadas deberan utilizar

os sistemas de identificacién e de sinatura electrénicas de que sexan lexitimos

titulares, usar a informacion dispofible conforme a politica de privacidade publicada

e respectar a normativa en materia de proteccion de datos de caracter persoal

(artigos 2 a) e b) e 7 apartados 1 e 2 respectivamente da citada lei).
DECIMO PRIMEIRA.- Xurisdicién

En todo o non previsto no presente convenio sera de aplicacién a Lei 9/2007, do 13 de
xufio, de subvencions de Galicia e a sia normativa de desenvolvemento. Aplicarase

con caracter supletorio a Lei 38/2003, do 17 de novembro, xeral de subvencioéns.

Sera de aplicacién a Lei 40/2015, do 1 de outubro, de réxime xuridico do sector

publico.

Este convenio ten natureza administrativa. A xurisdicion contencioso-administrativa
sera a competente para o cofiecemento de posibles cuestions litixiosas que poidan

suscitarse como consecuencia del.
DECIMO SEGUNDA.- Notificacion electrénica

Segundo o artigo 14.2 da Lei 39/2015, do 1 de outubro, do procedemento
administrativo comun das administracions publicas, os colectivos que estan
obrigados a relacionarse a través de medios electronicos coas administracién
publicas, e polo tanto, a recibir notificaciéons por canles electrdnicas son: as persoas
xuridicas, as entidades sen personalidade xuridica, os colexios profesionais, os que
representen un interesado que estea obrigado a relacionarse electronicamente coa
Administracion e, os empregados das administracions publicas para os tramites que

realicen con elas por razén da sua condicion de empregado publico.

As notificacions realizaranse sé por medios electrénicos a través do Sistema de
Notificacion Electronica de Galicia Notific@, https://notifica.xunta.gal. Para poder
acceder a unha notificacidén electrdnica, o interesado debera contar cun certificado
electrénico asociado ao NIF que figure como destinatario da notificacion (persoa
fisica ou xuridica). Asi mesmo, o interesado pode autorizar a calquera outra persoa a

acceder ao contido das suas notificacions.

DECIMO TERCEIRA.- Vixencia
15

O periodo de vixencia deste convenio serda dende a suUa sinatura e ata o 31 de

decembro de 2025, sen prexuizo de que se subvencionen as actividades realizadas
dende o 1 de xaneiro de 2025.

Ao estaren as duas partes conformes co pactado, asinan telematicamente este

convenio.

O conselleiro de Cultura, Lingua e O presidente da Deputacion Provincial

Xuventude de Ourense
José Carlos Lépez Campos Luis Menor Pérez

